
Rhestr fer o enwau ysgolion 

 
Cafwyd ymateb gwych pan wahoddwyd y cyhoedd i awgrymu enwau ar gyfer yr Ysgol newydd cyfrwng 

Cymraeg sy’n cael ei hadeiladu yn Hwlffordd.  

Cynigiwyd sawl syniad gan bobl â chysylltiadau â’r Sir, gan gynnwys Americanwyr a oedd unwaith 

wedi’u lleoli ym Mreudeth ac sy’n dilyn newyddion a datblygiadau’r Sir o hyd.  

Mae rhestr fer o enwau wedi’i llunio gan Gorff Llywodraethu Dros Dro’r ysgol, cyn bod cyfnod o 

ymgynghori cyhoeddus yn dechrau.  

Mae tri enw wedi’u dewis, dau gydag amrywiadau.  

Dyma nhw:  

 Ysgol Gymraeg Llwynhelyg  

 Ysgol Gymraeg Glan-Cleddau / Ysgol Calon y Cleddau  

 Ysgol Gymraeg Waldo Williams / Ysgol Bro Waldo  

“Cawsom ymateb gwych gan y cyhoedd gyda sawl syniad ac awgrym yn cael eu cynnig i’r Corff 

Llywodraethu Dros Dro eu hystyried,” meddai cadeirydd y bwrdd, Tegryn Jones.  

“’Doedd hi ddim yn dasg hawdd cwtogi’r rhestr, serch hynny teimlwn y bydd pob un o’r enwau hyn yn 

cyfleu diwylliant ac athroniaeth yr ysgol pan fydd yn agor ym mis Medi 2018.”  

Bydd proses ymgynghori yn cael ei gynnal yn y man gyda disgyblion, rhieni ac aelodau o’r cyhoedd.  

Dylech ddanfon unrhyw sylwadau at admin.glancleddau@pembrokeshire.gov.uk erbyn dydd Gwener, 20 

Hydref.  

Yn dilyn hynny, bydd y Corff Llywodraethu Dros Dro’n gwneud argymhelliad, a bydd angen i Gabinet 

Cyngor Sir Penfro ei gymeradwyo cyn i’r enw terfynol gael ei gyhoeddi.  

Pennawd 

Argraff arlunydd o’r Ysgol newydd cyfrwng Cymraeg y disgwylir iddi agor ym mis Medi 2018.  

